
Frederick A. Cook-ek zioenez, 1908ko
apirilaren 21ean iritsi zen, baina itzu-
leran izotz-geruza zartatu eta urtebete
behar izan zuen ‘zibilizaziora’ itzultzeko.
Hala, Devon uharteko koba batean
pasatu behar izan zuten negua berak
eta bere bi espediziokide eskimalek.
Azkenean, 1909ko apirilean lortu zuten
abiapuntu izan zuten Groenlandiara
itzultzea eta Ipar poloan izan zirela
jakinaraztea.

Robert E. Peary-k, berriz, aldarrikatu
zuen Ipar polo geografikora 1909ko
apirilaren 6an edo 7an iritsi zela, bost
laguntzailerekin. Cook itzuli eta aste-
betera, hain zuzen. Eztabaidak urte
asko iraun du, eta oraindik ere badi-
rau, baina, oro har, garaiko gizarteak
Pearyri sinetsi zion, eta urte askoan
hura izan da, ofizialki, Ipar polora iritsi

Ipar poloa Lurrean iparralderen
dagoen puntua dela esango
genuke, asko pentsatu gabe. 
Ez da hain sinplea, ordea.
Ekainaren 1ean Ipar polo
magnetikora iritsi zireneko
urteurrena betetzen da; James
Clark Ross-ek 
lokalizatu zuen.

BI DIRA IPAR POLOA KOKATZEKO GEHIEN

ERABILTZEN DIREN DEFINIZIOAK: geografi-
koa eta magnetikoa.

‘Ipar polo geografiko' Lurraren erro-
tazio-ardatzak Lurraren azalarekin bat
egiten duen puntuari deritzo; benetako
iparra ere esaten zaio. Zehatz finkatu-
tako puntua da 90º N latitudean, eta,
handik abiatuz gero, norabidea edo-
zein dela ere, hegoalderantz joaten da.

Ipar polo geografikoa itsasoan dago,
Artikoko eremu izoztuan. Ez da erraza
hara iristea, eta beti izan da erakar-
garria abenturazaleentzat. Eta, nola ez,
lehenengo nor iritsi zen ere eztabaida-
gai izan da.

zientziaren efemeridea

Eneko Imaz Amiano
Elhuyar Zientziaren Komunikazioa

Non dago Ipar poloa?

zen lehena. Hala ere, 1980ko hamar-
kadan egindako azterketen arabera,
Peary polotik 32 kilometrora geratu
bide zen.

Hori hala balitz, Roald Amundsen izan-
go genuke, zalantzarik gabe, Ipar po-
lotik pasatu zen lehena. Hegazkinez
pasatu zen Svalbard eta Alaska bitar-
teko hegaldian, 1926an.

Ipar polo magnetikoa
Sir William Gilbert-ek 1600ean propo-
satu zuen definizioaren arabera, Ipar
polo magnetikoaren kokapena ondo-
rengoa litzateke: eremu geomagne-
tikoa lurrazalera 90º-ko angeluarekin
sartzen den eta iparralderen dagoen
puntua. Gaur egun ere indarrean dago
definizio hori.

ARTXIBOKOA



61EL H U YA R. 210.  Z K .

Eremu magnetikoaren lerroak elek-
troiek polo(-)tik (+)ra jotzeko egiten
duten bideak dira; Lurra inguratuz
polo(-)tik (+)ra jotzen dute eta bi poloak
lotzen dituen ardatzetik (+)tik (-)ra.

Gaur egun, lerro horiek Ipar polo geo-
grafikotik atera, Lurra inguratu eta
Hego polo geografikora jotzen dute,
beraz hori eta Gilberten definizioa kon-
tuan hartzen baditugu, Lurraren Ipar
polo magnetikoa, berez, Hego polo
geografikoa da. Hala ere, iparralde
geografikotik gertuen dagoen polo
magnetikoari esaten diogu Ipar polo
magnetiko.

Edonola ere, askoz errazagoa da 
esatea, iparrorratzak Ipar eta Hego
hemisferioetan seinalatzen dituen bi
puntuetako bakoitza direla Ipar eta
Hego polo magnetikoak.

Bestalde, Lurraren bi polo geografi-
koak lotzen dituen ardatza eta bi polo
magnetikoak lotzen dituen ardatza ez
dira bera, ezta erabat paraleloak ere;

11,3º inguru desplazatuta daude. 
Dena den, polo magnetikoak ez dira
puntu finkoak, desplazatu egiten dira,
eta, gainera, bi poloak ez daude justu
kontrako posizioan: Ipar polo magne-
tikoa gertuago dago iparralde geogra-
fikotik (965 km ingurura) Hego polo
magnetikoa hegoalde geografikotik
baino. Beraz, bi polo magnetikoak lo-
tuko dituen ardatza ez litzateke Lurra-
ren zentrotik pasatuko.

James Clark Ross-ek Boothia penintsu-
lako Adelaida lurmuturrean aurkitu zuen
Ipar polo magnetikoa 1831ko ekainaren
1ean. Roald Amundsenek pixka bat
mugituta aurkitu zuen 1903an. Eta, gaur
egun, Kanadako Heiberg uhartearen
mendebaldera dago, itsasoan.

2001etik 2003ra bitartean, 40 km/urte
mugitu zen Ipar polo magnetikoa.
Lurraren nukleoko burdina urtuaren
korronte-aldaketen ondorioa da des-
plazamendua.

[           ]
“2001etik 2003ra

bitartean,
40 km/urte
mugitu zen
Ipar polo

magnetikoa”
Baina egunean zeharreko mugimendu
eliptikoak ere egiten ditu Ipar polo
magnetikoak; gehienez ere batez-
besteko posiziotik 80 km inguru 
desplazatzen da. Mugimendu hori
Eguzkiak eremu geomagnetikoan era-
giten dituen distortsioen ondorioa da.

Gaur egun, ipar magnetikoa esaten
zaiona ipar geografikoaren inguruan
dago kokatua, baina egoera hori alda-
korra da. Izan ere, Lurraren historian
zehar hego geografikoan egon da
hainbat alditan. Azkenekoz, duela
500.000 urte inguru alderantzikatu
ziren. Lurraren nukleoko likidoen zir-
kulazioa eten eta berriz abiatzean
alderantzikatzen dira poloak, baina
oraindik ez dakigu zergatik eteten den
zirkulazio hori.

Ez dira bakarrak
Ipar poloa definitzeko bi modu horiez
gain, badira askoz gutxiago erabiltzen
diren beste bi: Ipar polo geomag-
netikoa eta iparraldeko helezintasun-
-poloa. Baina horiek beste baterako
utziko ditugu. 

Londresen jaio zen 1800eko
apirilaren 15ean. Hamabi urte
besterik ez zuela, itsas arma-
dan sartu zen bere osaba John
Ross-en zaintzapean. Harekin
egin zuen Artikorako bere
lehen bidaia 1818an. Geroztik, hainbat bidaia
egin zituen Artikora. Haietako batean, 1831ko
ekainaren 1ean, Ipar polo magnetikoa kokatu
zuen osabarekin batera.

1834an kapitain izendatu zuten, eta eremu
magnetikoari buruzko hainbat ikerketatan parte
hartu zuen.

1839tik 1843ra, Antartikara egindako hainbat
bidaia zuzendu zituen, eta, hala, 1841ean, Ross
Itsasoa, Victoria lurraldea, Erebus eta Terror
sumendiak eta Ross izotz-geruza aurkitu zituen.

James Clark Ross

Ipar-polo
geografikoa

Ipar-polo
magnetikoa

Ipar poloaz hitz egitean, komeni da zehaztea  zer polotaz ari garen.

